
Numri i lëndës: 2024:199158 

Datë: 13.09.2024 

Numri i dokumentit:     06158983 

 

C.nr.2858/2024 

GJYKATA THEMELORE NË MITROVICË – DEGA NË VUSHTRRI – Departamenti i 

Përgjithshëm, me gjyqtarin Leotrim Gashi, në çështjen juridike kontestimore të paditësit SH.A., 

me vendbanim, Komuna e Vushtrrisë, kundër të paditurve B.F. dhe M.F.me vendbanim Komuna 

e Vushtrrisë,  me objekt kontesti vërtetimi i pronësisë, me datë 13.09.2024, mori këtë: 

 

A K T V E N D I M 

KONSTATOHET e tërhequr padia me numër C.nr.2858/2024, të datës 15.07.2024, e paditësit 

SH.A. kundër të paditurve B.F. dhe M.F., me objekt kontesti vërtetimin e pronësisë. 

A r s y e t i m 

Paditësi SH.A., me datë 15.07.2024, ka ushtruar padi në këtë gjykatë kundër të paditurve B.F. 

dhe M.F., me objekt kontesti vërtetimi i të drejtës së pronësisë. 

Paditësi me datë 02.08.2024, ka dorëzuar në gjykatë parashtresën për referimin e rastit në 

ndërmjetësim, ndërsa gjykata me datë 21.08.2024, e ka referuar këtë lëndë në ndërmjetësim dhe 

ka pezulluar procedurën kontestimore. 

Mirëpo pas referimit të rastit në ndërmjetësim, paditësi, përmes nje parashtrese të dorëzuar në 

gjykatë me datë 12.09.2024, e ka tërhequr padinë e datës 15.07.2024, me arsyetimin se vertetimi 

i pronësisë objekt i kësaj çështje tashmë është bërë tek noteri. 

Andaj, duke u bazuar në nenin 261 par 1. të Ligjit për Procedurën Kontestimore (LPK), ku thuhet 

se “Paditësi mund ta tërheqë padinë pa pëlqimin e të paditurit deri në momentin në të cilin i 

padituri e paraqet në gjykatë përgjigjen në padi”, gjykata vendosi si në dispozitiv të këtij 

aktvendimi me të cilin padinë e paditësit e ka konstatuar të tërhequr. 

Ndërsa pasi në këtë çështje, akoma nuk është nxjerr aktvendim për detyrimin e të paditurit që të 

jep përgjigje në padi, gjykata duke u bazuar në paragrafin 3 të nenit 261 të LPK-së, sipas të cilit 

përcaktohet se  “Po që se padia është tërhequr, gjykata jep aktvendim me të cilin konstatohet se 

është tërhequr padia. Ky aktvendim i dërgohet të paditurit vetëm po që se padia i është dorëzuar 

me parë”, këtë aktvendim nuk do t’ia dërgoj të paditurëve por vetëm paditësit. 

Nga të lartcekurat, është vendosur si në dispozitiv të këtij aktvendmi. 

 

GJYKATA THEMELORE MITROVICË  - DEGA E GJYKATËS VUSHTRRI  

DEPARTAMENTI I PËRGJITHSHËM – DIVIZIONI CIVIL 

2024:199158, C.nr.2858/2024, me datë 13.09.2024 
 

 

 

      

       G j y q t a r i    

     

                                                                                                                         _____________ 

                                                                                                     Leotrim Gashi 

 

 

KËSHILLË JURIDIKE: Kundër këtij aktvendimi, në bazë të nenit 261.4 të LPK-së, nuk është 

e lejuar ankesa. 

 


